
《瑜伽師地論》卷4
本地分中有尋有伺等三地之
一

第一章 總標列五門
（披尋記：冊1，頁109～124；大正藏：冊30，294b12）

壹、結前生後
已說意地。

貳、正解釋
云何有尋有伺
地？云何無尋唯伺地？云何無尋無伺地？

一、頌
總嗢柁南曰：

界、相、如理、不如理，雜染等起
最為後。
二、長行
如是三地，略以五門
施設
建立：

一、界施設建立；

二、相施設建立；

三、如理作意施設建立；

四、不如理作意施設建立；

五、雜染等起施設建立。

第二章 界施設建立
（披尋記：冊1，頁109～147；大正藏：冊30，294b19）

壹、總標列
云何界施設建立？

別嗢柁南曰：
數、處、量、壽、受用、生，自體、因緣果--分別。
當知界建立由八種
相：一、數建立；二、處建立；三、有情量建立；四、有情壽建立；五、有情受用建立；六、生建立；七、自體建立；八、因緣果建立。

貳、依次釋
一、數建立（披尋記：冊1，頁109～112；大正藏：冊30，294b24）
（一）標墮界、非墮界
1﹒墮界
云何數建立？略有三界，謂欲界、色界、無色界。如是三種，名墮攝界
。

2﹒非墮攝界
非墮攝界者
：謂方便
并薩迦耶滅，及無戲論無漏界
。

（二）別釋三地
1﹒墮攝
（1）辨相
A﹒有尋有伺地
此中，欲界及色界初靜慮
，除靜慮中間若定、若生
，名有尋有伺地。

B﹒無尋唯伺地

即靜慮中間若定、若生，名無尋唯伺地，隨一有情由修此故，得為大梵
。

C﹒無尋無伺地
從第（294c）二靜慮，餘有色界及無色界全，名無尋無伺地。

（2）隨難釋
A﹒標簡
此中，由離尋伺欲道理，故說名無尋無伺地；不由不現行故
。

B﹒釋因
（A）由一類無
所以者何？

未離欲界欲者，由教導作意
差別故，於一時間亦有無尋無伺意現行
。

（B）由一類有
已離尋伺欲者，亦有尋伺現行，如出彼定
及生彼
者。
2﹒非墮攝
（1）明有尋有伺地
若無漏界有為定所攝初靜慮，亦名有尋有伺地。依尋伺處法，緣真如為境，入此定故，不由分別[尋伺]現行故
。

（2）餘如前說
餘如前說
。

二、處所建立（披尋記：冊1，頁112～113；大正藏：冊30，294c9）
（一）欲界
1﹒辨所立
處所建立者：於欲界中，有三十六處
。
（1）那落迦處
A﹒辨二種
（A）大那落迦
謂八大那落迦。何等為八？一、等活；二、黑繩；三、眾合；四、號叫；五、大號叫；六、燒熱；七、極燒熱；八、無間。此諸大那落迦處，廣十千踰繕那
。
（B）寒那落迦
此外復有八寒那落迦處。何等為八？一、EQ \* jc5 \* "Font:新細明體" \* hps10 \o(\s\up 11(ㄆㄠˋ),皰)
那落迦；二、皰裂那落迦；三、喝EQ \* jc5 \* "Font:新細明體" \* hps10 \o(\s\up 11(ㄓㄚˊ),哳)

EQ \* jc5 \* "Font:新細明體" \* hps10 \o(\s\up 11(ㄓㄢ),詀)那落迦；四、郝郝凡那落迦；五、虎虎凡那落迦；六、青蓮那落迦；七、紅蓮那落迦；八、大紅蓮那落迦。
B﹒明邊際
從此下三萬二千踰繕那，至等活那落迦。
從此復隔四千踰繕那，有餘那落迦。
如
等活大那落迦處，初寒那落迦處亦爾。
從此復隔二千踰繕那，有餘那落迦應知。
（2）餓鬼處
又有餓鬼處所。
（3）非天處
又有非天處所。
（4）人天處
A﹒攝傍生趣
傍生即與人天同處，故不別建立。
B﹒辨人天趣
（A）人
復有四大洲如前說；復有八中洲
。
（B）天
a﹒總標列
又欲界天
有六處：一、四大王眾天；二、三十三天；三、時分天；四、知足天；五、樂化天；六、他化自在天。
b﹒明所攝
復有摩羅天宮，即他化自在天攝，然處所高勝。
2﹒攝其餘
（1）那落迦攝
復有獨一那落迦、近邊那落迦，即大那落迦及寒那落迦，以近邊故，不別立處。
（2）人中攝
又於人中亦有一分，獨一那落迦可得。如尊者取EQ \* jc5 \* "Font:新細明體" \* hps8 \o(\s\up 11(ㄌㄨˋ),菉)
豆子
說：「我見諸（295a）有情，燒然、極燒然、遍極燒然，總一燒然聚。」

3﹒總結數

如是等三十六處、總名欲界。

（二）色界
1﹒總標

復次，色界
有十八處。
2﹒別列
（1）初靜慮攝
謂梵眾天、梵前益天、大梵天，此三由軟
中上品，熏修初靜慮故。
（2）第二靜慮攝
少光天、無量光天、極淨光天，此三由軟中上品，熏修第二靜慮故。
（3）第三靜慮攝
少淨天、無量淨天、遍淨天，此三由軟中上品，熏修第三靜慮故。
（4）第四靜慮攝
A﹒異生
（A）顯生處
無雲天、福生天、廣果天，此三由軟中上品，熏修第四靜慮故。
（B）攝無想
無想天，即廣果攝，無別處所
。
B﹒諸聖
（A）顯生處
復有諸聖，住止不共五淨[居天]宮
地，謂無煩、無熱、善現、善見及色究竟。
（B）辨修因
由軟、中、上、上勝上極品雜熏修第四靜慮故。
C﹒菩薩
（A）顯生處
復有超過淨宮，大自在住處。
（B）辨修因
有十地菩薩、由極熏
修
第十地故，得生其中。

（三）無色界
復次，無色界有四處所，或無處所
。

三、有情量建立（披尋記：冊1，頁113～114；大正藏：冊30，295a15）
（一）辨有色界
1﹒人
有情量建立者謂
：
贍部洲人身量不定，或時高大、或時卑小，然隨自肘三肘
半量。
東毘提訶身量決定，亦隨自肘三肘半量，身又高大。
如東毘提訶，如是西瞿陀尼、北拘盧洲，身量亦爾，轉復高大。
2﹒天

（1）欲界
四大王眾天身量，如拘盧舍
四分之一。
三十三天身量，復增一足
。
帝釋身量，半拘盧舍。
時分天身量，亦半拘盧舍。
此上一切，如欲界天身量，當知漸漸各增一足。
（2）色界
梵眾天身量半踰繕那，梵前益天身量一踰繕那，大梵天身量一踰繕那半，少光天身量二踰繕那。
此上一切餘天身量，各漸倍增。除無雲天，應知彼天減三踰繕那。
3﹒那落迦等
又大那落迦身量不定，若作及增長極重惡不善業者，彼感身形其量廣大，餘則不爾。
如大那落迦，如是寒（295b）那落迦、獨一那落迦、近邊那落迦、傍生、餓鬼亦爾。
4﹒非天
諸非天身量大小，如三十三天。
（二）簡無色界
當知無色界無有色故，無有身量。

四、有情壽建立（披尋記：冊1，頁114～115；大正藏：冊30，295b3）
（一）別辨壽量
1﹒欲界

（1）人
壽建立者：
謂贍部洲人，壽量不定，彼人以三十日夜為一月，十二月為一歲，或於一時壽無量歲，或於一時壽八萬歲，或於一時壽量漸減乃至十歲。
東毘提訶人，壽量決定二百五十歲。
西瞿陀尼人，壽量決定五百歲。
北拘盧洲人、壽量決定千歲。
（2）天
又人間五十歲，是四大王眾天一日一夜；以此日夜，三十日夜為一月，十二月為一歲；彼諸天眾壽量五百歲。
人間百歲，是三十三天一日一夜，以此日夜，如前說，彼諸天眾壽量千歲。
如是所餘乃至他化自在天，日夜及壽量，各增前一倍。
（3）八大那落迦
▲又四大王眾天滿足壽量
，是等活大那落迦一日一夜，即以此三十日夜為一月，十二月為一歲，彼大那落迦，壽五百歲。
▲以四大王眾天壽量，成等活大那落迦壽量；

如是以三十三天壽量，成黑繩大那落迦壽量；

以時分天壽量，成眾合大那落迦壽量；

以知足天壽量，成號叫大那落迦壽量；

以樂化天壽量，成大號叫大那落迦壽量；

以他化自在天壽量，成燒熱大那落迦壽量，應知亦爾。
▲極燒熱
大那落迦有情，壽半中劫
。
▲無間大那落迦有情，壽一中劫。
（4）非天
非天壽量如三十三天。傍生、餓鬼壽量不定。
（5）八寒那落迦
又寒那落迦，於大那落迦次第相望，壽量近半應知。

（6）近邊等落迦
又近邊那落迦、獨一那落迦，受生有情，壽量不定。
2﹒色界
▲梵眾天壽二十中劫[為]一劫，梵前益天壽四十中劫[為]一劫，大梵天壽六（295c）十中劫[為]一劫，少光天壽八十中劫[為一劫]，[有]二劫。
▲自此以上，餘色界天壽量相望，各漸倍增。
▲唯除無雲，當知彼天壽減三劫
。
3﹒無色界
空無邊處壽二萬劫，識無邊處壽四萬劫，無所有處壽六萬劫，非想非非想處壽八萬劫。（二）料簡差別
1﹒中夭有無
除北拘盧洲
；餘一切處，悉有中夭
。
2﹒滓身有無
又人、鬼、傍生趣，有餘EQ \* jc5 \* "Font:新細明體" \* hps10 \o(\s\up 11(ㄗˇ),滓)
身；天及那落迦，與識俱沒，無餘滓身
。

五、有情受用建立（披尋記：冊1，頁115～136；大正藏：冊30，295c8）
（一）標三門
受用建立者：略有三種，謂：受用苦樂、受用飲食、受用婬欲。

（二）隨別釋
1﹒苦樂受用（披尋記：冊1，頁115～133；大正藏：冊30，295c9）
（1）明四受苦
A﹒明三界苦
（A）明欲界苦
a﹒略明五趣苦
受用苦樂者謂：

那落迦有情多分受用極治罰苦；

傍生有情多分受用相食噉苦；

餓鬼有情多分受用極飢渴苦；

人趣有情多分受用匱乏追求種種之苦；

天趣有情多分受用衰惱墜沒之苦。

b﹒廣明五趣苦
（a）大那落迦趣

◎八大那落迦
※等活那落迦
又於等活大那落迦中，多受如是極治罰苦。

謂彼有情多共聚集業增上生，種種苦具次第而起，更相殘害、悶絕EQ \* jc5 \* "Font:新細明體" \* hps10 \o(\s\up 11(ㄅㄧˋ),躄)
地。
次虛空中有大聲發唱如是言：「此諸有情可還等活！可還等活！」次彼有情EQ \* jc5 \* "Font:新細明體" \* hps12 \o(\s\up 11(ㄏㄨ),欻)
然復起，復由如前所說苦具更相殘害。
由此因緣長時受苦，乃至先世所造一切惡不善業，未盡未出。
故此那落迦名為等活。

※黑繩那落迦
又於黑繩大那落迦中，多受如是治罰重苦。
謂彼有情多分為彼所攝，獄卒以黑繩拼
之，或為四方，或為八方，或為種種圖畫文像，彼既拼已，隨其處所，若鑿、若EQ \* jc5 \* "Font:新細明體" \* hps10 \o(\s\up 11(ㄓㄨㄛˊ),斲)
、若EQ \* jc5 \* "Font:新細明體" \* hps10 \o(\s\up 11(ㄓㄨㄛˊ),斫)
、若EQ \* jc5 \* "Font:新細明體" \* hps10 \o(\s\up 11(ㄨㄢ),剜)
。
由如是等種種因緣，長時受苦，乃至先世所造一切惡不善業未盡未出。
故此那落迦，名為黑繩。

※眾合那落迦
又於眾合大那落迦中，多受如是治罰重苦：
▲謂彼有情或時展轉聚集和合，爾時便有彼攝獄卒，驅逼令入兩鐵羺
（296a）頭大山之間；彼既入已，兩山迫之，既被迫已，一切門中血便流注。如兩鐵羺頭，如是兩鐵EQ \* jc5 \* "Font:新細明體" \* hps10 \o(\s\up 11(ㄉㄧ),羝)
頭、兩鐵馬頭、兩鐵象頭、兩鐵師子頭、兩鐵虎頭亦爾。
▲復令和合置大鐵槽中，便即壓之，如壓甘蔗。既被壓已，血便流注。
▲復和合已，有大鐵山從上而墮，令彼有情，EQ \* jc5 \* "Font:新細明體" \* hps10 \o(\s\up 11(ㄅㄧˋ),躄)在鐵地，若斫若刺、或EQ \* jc5 \* "Font:新細明體" \* hps10 \o(\s\up 11(ㄉㄠˇ),擣)
或裂，既被斫刺及擣裂已，血便流注。
由此因緣，長時受苦，乃至先世所作一切惡不善業，未盡未出。
故此那落迦，名為眾合。

※號叫那落迦
又於號叫大那落迦中，多受如是治罰重苦。
▲謂彼有情尋求舍宅，便入大鐵室中。彼纔入已，即便火起；由此燒然、若極燒然、遍極燒然；既被燒已，苦痛逼切，發聲號叫。
由此因緣長時受苦，乃至先世所造一切惡不善業，未盡未出。
故此那落迦，名為號叫。

※大號叫那落迦
又於大號叫大那落迦中，所受苦惱與此差別。
謂彼室宅，其如胎藏。
故此那落迦，名大號叫。
※燒熱那落迦
又於燒熱大那落迦中，多受如是治罰重苦：
▲謂彼所攝獄卒，以諸有情，置無量踰繕那熱、極熱、遍極燒然大鐵鏊
上，左右轉之，表裏燒煿。
▲又如炙魚，以大鐵EQ \* jc5 \* "Font:新細明體" \* hps10 \o(\s\up 11(ㄔㄢˇ),丳)
從下（296b）貫之，徹頂而出，反覆炙之；令彼有情諸根毛孔及以口中、悉皆焰起。
▲復以有情置熱、極熱、遍極燒然，大鐵地上，或仰或覆，以熱、極熱，遍極燒然，大鐵椎棒，或打或築，遍打遍築，令如肉摶。
由此因緣，長時受苦，乃至先世所造一切惡不善業，未盡未出。
故此那落迦，名為燒熱。

※極燒熱那落迦
又於極燒熱大那落迦中，所受苦惱與此差別。
▲謂以三支大熱鐵丳從下貫之，徹其兩EQ \* jc5 \* "Font:新細明體" \* hps8 \o(\s\up 11(ㄅㄛˊ),膊)
及頂而出，由此因緣，眼、耳、鼻、口及諸毛孔、猛焰流出。
▲又以熱、極熱，遍極燒然，大銅鐵鍱，遍裹
其身。
▲又復倒擲置熱、極熱、遍極燒然，彌滿灰水大鐵EQ \* jc5 \* "Font:新細明體" \* hps10 \o(\s\up 11(ㄏㄨㄛˋ),鑊)
中，而煎煮之，其湯涌沸，令此有情隨湯飄轉，或出或沒，令
其血肉及以皮脈悉皆銷爛，唯骨瑣
在，尋復EQ \* jc5 \* "Font:新細明體" \* hps10 \o(\s\up 11(ㄌㄨˋ),漉)
之，置鐵地上，令其皮肉及以血脈復生如故，還置鑊中。
▲餘如燒熱大那落迦說。
由此因緣，長時受苦，乃至先世所造一切惡不善業，未盡未出。
故此那落迦，名極燒熱。

※無間那落迦
又於無間大那落迦中，彼諸有情恒受如是極治罰苦：
▲謂從東方多百踰繕那，燒熱、極燒熱、遍極燒然，大鐵地上，有猛熾火，騰焰而來；刺彼有情，穿皮入肉，斷筋破骨，復徹其髓，燒如脂燭，如是舉身，皆成猛焰。
▲如從東方，南、西、北方亦復如是。
由此因緣，彼諸有情與猛焰和雜，唯見火聚從四方來，火焰和雜，無有間隙，所受苦痛，亦無間隙，唯聞苦逼號叫之聲，知有眾生。
▲又以鐵箕，盛滿燒然、極燒然、遍極燒然，猛焰鐵炭，而EQ \* jc5 \* "Font:新細明體" \* hps10 \o(\s\up 11(ㄅㄛˇ),簸)
剪
之。
▲復置熱鐵地上，令登大熱鐵山，上而復下，下而復上。
▲從其口中，拔出其舌，以百鐵釘、釘而張之，令無皺EQ \* jc5 \* "Font:SimSun" \* hps10 \o(\s\up 11(ㄓㄜˊ),襵)
，如張牛皮。
▲復更仰臥熱鐵地上，以熱燒鐵鉗，鉗口令開，以燒然、極燒然，遍極燒然大熱鐵丸，置其口中，即燒其口及以咽喉，徹於府
藏
，從下而出。
▲又以洋
銅而灌其口，燒喉及口，徹於府藏，從下流出。
▲所餘苦惱，如極熱說。
由此因緣，長時受苦，乃至先世所造一切（296c）惡不善業，未盡未出。
故此那落迦，名為無間，多是造作無間之業，來生是中。但略說麤顯苦具，非於如是大那落迦中，所餘種種眾多苦具而不可得。

◎近邊那落迦
又於近邊諸那落迦中，有情之類受用如是治罰重苦。
謂彼一切諸大那落迦，皆有四方、四岸、四門鐵牆圍遶。從其四方、四門出已，其一一門外有四出園。謂：

 eq \o\ac(○,1)EQ \* jc5 \* "Font:新細明體" \* hps10 \o(\s\up 11(ㄊㄤˊ),煻)

EQ \* jc5 \* "Font:新細明體" \* hps10 \o(\s\up 11(ㄨㄟ),煨)
齊膝。彼諸有情出求舍宅，遊行至此，下足之時，皮肉及血並即消
爛，舉足還生。
 eq \o\ac(○,2)次此煻煨，無間即有死屍糞泥，此諸有情為求舍宅，從彼出已，漸漸遊行，陷入其中首足俱沒；又屍糞EQ \* jc5 \* "Font:新細明體" \* hps10 \o(\s\up 11(ㄋㄧˊ),埿)
內多有諸蟲，名孃矩吒
，穿皮入肉，斷筋破骨，取髓而食。
 eq \o\ac(○,3)△次屍糞埿，無間有利刀劍，仰刃為路，彼諸有情為求舍宅，從彼出已，遊行至此，下足之時，皮肉筋血悉皆消爛，舉足之時，還復如故；
△次刀劍刃路、無間有刃葉林，彼諸有情為求舍宅，從彼出已，往趣彼蔭
，纔坐其下，微風遂起，刃葉墮落，斫截其身一切支節，便即躄地；有黑釐
狗、EQ \* jc5 \* "Font:新細明體" \* hps10 \o(\s\up 11(ㄓㄚ),摣)
EQ \* jc5 \* "Font:新細明體" \* hps10 \o(\s\up 11(ㄔㄜˋ),掣)
脊胎而噉食之。
△從此刃葉林，無間有鐵設拉
末梨林
，彼諸有情為求舍宅，便來趣之，遂登其上，當登之時，一切刺鋒悉迴向下，欲下之時，一切刺鋒復迴向上，由此因緣，貫刺其身，遍諸支節；
爾時便有鐵[此/朿]大烏，上彼頭上，或上其髆，探
啄眼睛而噉食之。
 eq \o\ac(○,4)從鐵設拉末梨林，無間有廣大河，沸熱灰水，彌滿其中，彼諸有情尋求舍宅，從彼出已，來墮此中，猶如以豆，置之大鑊，然猛熾火而煎煮之，隨湯騰涌，（297a）周旋迴復。於河兩岸有諸獄卒，手執杖索及以大網，行列而住，遮彼有情，不令得出，或以索EQ \* jc5 \* "Font:新細明體" \* hps10 \o(\s\up 11(ㄐㄩㄢˋ),罥)
，或以網漉。
復置廣大熱鐵地上，仰彼有情，而問之言：「汝等今者，欲何所須？」

如是答言：「我等今者竟無覺知，然為種種飢苦所逼。」

時彼獄卒，即以鐵鉗鉗
口令開，便以極熱燒然鐵丸，置其口中，餘如前說。
若彼答言：「我今唯為渴苦所逼。」

爾時獄卒，便即洋
銅以灌其口。
由是因緣，長時受苦，乃至先世所造一切能感那落迦惡不善業，未盡未出。
此中，若刀劍刃路、若刃葉林、若鐵設拉末梨林，總之為一，故有四園。

◎八寒那落迦
又於寒那落迦受生有情，多受如是極重寒
苦。
※皰那落迦

謂皰那落迦中，受生有情，即為彼地極重廣大寒觸所觸，一切身分悉皆卷縮，猶如瘡皰；故此那落迦，名皰那落迦。
※皰裂那落迦

皰裂那落迦與此差別，猶如皰潰，膿血流出，其瘡卷皺，故此那落迦，名為皰裂。
※喝哳詀等三那落迦

又喝EQ \* jc5 \* "Font:新細明體" \* hps10 \o(\s\up 11(ㄓㄚˊ),哳)

EQ \* jc5 \* "Font:新細明體" \* hps10 \o(\s\up 11(ㄓㄢ),詀)、郝郝凡、虎虎凡，此三那落迦，由彼有情（之）苦音差別，以立其名。
※青蓮那落迦

青蓮那落迦中，由彼地極重廣大寒觸所觸，一切身分悉皆青瘀，皮膚破裂或五或六。故此那落迦，名曰青蓮。
※紅蓮那落迦

紅蓮那落迦與此差別，過此青已，色變紅赤，皮膚分裂，或十、或多；故此那落迦，名曰紅蓮。
※大紅蓮那落迦

大紅蓮那落迦與此差別，謂彼身分極大紅赤，皮膚分裂，或百、或多；故此那落迦，名大紅蓮。

◎獨一那落迦
又獨一那落迦中，受生有情，各於自身自業所感，多受如是種種大苦。如《吉祥問採菉豆子經》中廣說；故此那落迦，名為獨一。

（b）傍生趣
（297b）又傍生趣，更相殘害，如羸弱者為諸強力之所殺害，由此因緣，受種種苦。
以不自在，他所驅馳，多被鞭撻，與彼人天為資生具，由此因緣，具受種種極重苦惱。

（c）餓鬼趣
又餓鬼趣略有三種：一者、由外障礙飲食；二者、由內障礙飲食；三者、飲食無有障礙。
◎由外障礙飲食

云何由外障礙飲食？
謂彼有情，由習上品慳故，生鬼趣中，常與飢渴相應；
皮肉血脈皆悉枯EQ \* jc5 \* "Font:新細明體" \* hps10 \o(\s\up 11(ㄍㄠˇ),槁)，猶如火
炭，頭髮蓬
亂，其面黯黑，脣口乾焦，常以其舌，舐略口面；
飢渴慞惶，處處馳走；所到泉池，為餘有情手執刀杖及以罥索，行列守護，令不得趣；或強趣之，便見其泉變成膿血，自不欲飲；如是等鬼，是名由外障礙飲食。
◎由內障礙飲食

云何由內障礙飲食？
謂彼有情，口或如針，口或如炬，或復頸EQ \* jc5 \* "Font:新細明體" \* hps10 \o(\s\up 11(ㄧㄥˇ),癭)
、其腹寬大，由此因緣，縱得飲食，無他障礙，自然不能若噉、若飲；如是等鬼，是名由內障礙飲食。
◎飲食無有障礙

云何飲食無有障礙？
謂有餓鬼，名猛焰鬘，隨所飲噉皆被燒然，由此因緣，飢渴大苦，未嘗暫息。
復有餓鬼，名食糞穢，或有一分，食糞飲溺；或有一分，唯能飲噉極可厭惡生熟臭穢，縱得香美而不能食；或有一分，自割身肉而噉食之，縱得餘食，竟不能噉。

如是等鬼，是名飲食無有障礙。

（d）人趣
又人趣中，受生有情，多受如是匱乏之苦
。
◎匱乏苦

所謂俱生飢渴匱乏苦、所欲不果匱乏苦、麤疏飲食匱乏苦、逼切追求攝受等匱乏苦、時節變異若寒若熱匱乏苦、無有舍宅覆障所作淋漏匱乏苦、黑闇等障所作事業皆悉休（297c）廢匱乏苦。
◎老病死苦

又受變壞老病死苦；由那落迦中謂死為樂，故於彼趣不立為苦。

（e）天趣
◎欲界諸天

※死墮苦

又天趣中無解支節苦
，而有死墮苦。如經
中說：「有諸天子將欲沒時，五相先現：一、衣無垢染，有垢染現；二、鬘舊不萎，今乃萎瘁；三、兩腋汗流；四、身便臭穢；五、天及天子不樂本座。」
時彼天子偃臥林間，所有婇女與餘天子共為遊戲，彼既見已，由此因緣，生大憂苦。
※陵蔑苦

復受EQ \* jc5 \* "Font:新細明體" \* hps10 \o(\s\up 11(ㄌㄧㄥˊ),陵)

EQ \* jc5 \* "Font:新細明體" \* hps10 \o(\s\up 11(ㄇㄧㄝˋ),蔑)
EQ \* jc5 \* "Font:新細明體" \* hps10 \o(\s\up 11(ㄙㄨㄥˇ),悚)

EQ \* jc5 \* "Font:新細明體" \* hps10 \o(\s\up 11(ㄌㄧˋ),慄)
之苦。所以者何？由有廣大福聚成就及廣大五欲天子生時，所餘薄福諸舊天子，見已惶怖，由此因緣，受大憂苦。
※斫截等苦

又
受斫截破壞驅擯殘害之苦。所以者何？
＊斫截破壞苦

由天與非天共戰諍時，天與非天互相違拒，即執四仗，所謂金、銀、頗EQ \* jc5 \* "Font:新細明體" \* hps10 \o(\s\up 11(ㄓ),胝)
、琉璃、共相戰鬥；爾時諸天及與非天，或斷支節，或破其身，或復致死；若傷身斷節，續還如故，若斷其首，即便殞沒
。
天與非天，互有他勝，然天多勝，力勢強故；然其彼二，若為他勝，即退入自宮，己之同類竟不慰問，由此因緣、便懷憂慼；若天得勝，便入非天宮中，為悅其女，起此違諍；若非天得勝，即入天宮，為求四種蘇
陀味
故，共相戰諍。
又諸非天，當知天趣所攝
。然由意志，多懷詐幻，諂誑多故，不如諸天為淨法器；由此因緣，有時經中說為別趣，實是天類；由不受行諸天法故，說為非天。
＊驅擯殘害苦

復有強力天子，纔一發憤，諸劣天子便被驅擯，出其自宮。
※小結

是故諸天受三種苦。謂死墮苦、陵蔑苦、斫截破壞殘害驅擯苦。

（B）辨色無色苦
又色、無色界有情，無有如是等苦，由彼有（298a）情非苦受器故。然由麤重苦故
，說彼有苦，有煩惱故，有障礙
故，於死及住不自在故。

B﹒明無漏非苦
又無漏界中，一切麤重諸苦永斷
，是故唯此是勝義樂；當知所餘一切是苦。

（2）明受樂（披尋記：冊1，頁121～126；大正藏：冊30，298a4）
A﹒簡那落迦、餓鬼
又於四種那落迦
中，無有樂受；如那落迦中，三種餓鬼
中亦爾。
B﹒顯餘趣
（A）有苦雜

諸大力鬼、傍生、人中，有外門所生資具樂可得，然為眾苦之所相雜。

（B）無苦雜

a﹒人趣輪王
（a）總顯彼樂

又人趣中，轉輪王樂最勝微妙，由彼輪王出現世時，有成就七寶自然出現，故說彼王具足七寶。

何等為七？所謂輪寶、象寶、馬寶、末尼珠寶、女寶、主藏臣寶、主兵臣寶。
爾時輪寶等現，其相云何？七寶現相，如經廣說
。
（b）釋彼種類

◎王四洲者

若彼輪王王四洲者，一切小王望風順化，各自白言：某
城邑聚落，天之所有，唯願大王垂恩教敕，我等皆當為天僕隸。
爾時輪王便即敕令：汝等諸王！各於自境，以理獎化，當以如法，勿以非法！又復汝等於國於家，勿行非法行、勿行不平等行
！
◎王三洲者

若彼輪王王三洲者，先遣使往，然後從化。

◎王二洲者
若彼輪王王二洲者，興師現威，後乃從化。
◎王一洲者
若彼輪王王一洲者，便自往彼，奮戈揮刃，然後從化。

b﹒三界諸天

（a）欲界
◎列種種
※正說諸天
▲復次，諸天受其廣大天之富樂；

形色殊妙，多諸適悅，於自宮中而得久住。

其身內外皆悉清潔，無有臭穢。
又人身內多有不淨，所謂塵垢、筋骨、脾腎、心肝；彼皆無有。

▲又彼諸天有四種宮殿，所謂金、銀、頗胝、琉璃所成，種種文綵，綺飾莊嚴，種種臺閣、種種樓觀、種種層級、種種窗EQ \* jc5 \* "Font:新細明體" \* hps10 \o(\s\up 11(ㄧㄡˇ),牖)
、種種羅網、皆可愛樂，種種末尼以為綺鈿，周匝放光，共相照曜。

△復有食（298b）樹，從其樹裏出四食味，名曰蘇陀，所謂青、黃、赤、白。
△復有飲樹，從此流出甘美之飲。
△復有乘樹，從此出生種種妙乘，所謂車輅、EQ \* jc5 \* "Font:新細明體" \* hps10 \o(\s\up 11(ㄋㄧㄢˇ),輦)輿等。
△復有衣樹，從此出生種種妙衣，其衣細軟，妙色鮮潔，雜綵間飾。
△復有莊嚴具樹，從此出生種種微妙莊嚴之具，所謂末尼、臂印、耳璫、環釧、及以手足綺飾之具，如是等類諸莊嚴具，皆以種種妙末尼寶，而間飾之。
△復有熏香鬘樹，從此出生種種塗香、種種熏香、種種花鬘。
△復有大集會樹，最勝微妙，其根深固五十踰繕那，其身高挺百踰繕那，枝條及葉遍覆八十踰繕那；雜花開發，其香順風熏百踰繕那，逆風熏五十踰繕那，於此樹下三十三天，雨四月中，以天妙五欲共相娛樂。
△復有歌笑舞樂之樹，從此出生歌笑舞等種種樂器。

△又有資具之樹，從此出生種種資具，所謂食飲之具、坐臥之具、如是等類種種資具。
▲又彼諸天，欲受用時，隨欲隨業，應其所須，來現手中。

※兼顯非天等
▲又諸非天，隨其所應，受用種種宮殿富樂應知。
▲又北拘盧洲有如是相樹，名曰如意；彼諸人眾所欲資具，從樹而取，不由思惟，隨其所須，自然在手；復有EQ \* jc5 \* "Font:新細明體" \* hps10 \o(\s\up 11(ㄍㄥ),粳)稻
，不種而穫。無有我所。
又彼有情，竟無繫屬，決定勝進
。

◎顯殊勝
※依特相攝

＊宮殿殊勝
又天帝釋有普勝殿，於諸殿中最為殊勝，仍於其處有百樓觀，一一樓觀有百臺閣，一一臺閣有七房室，一一房室有七天女，一一天女有七侍女。
＊地界殊勝

又彼諸天，所有地界，平正如掌，竟無高下，履觸之時，便生安樂，下足之時，陷便（298c）至膝，舉足之時，隨足還起。
於一切時，自然而有曼陀羅華遍布其上，時有微風，吹去萎華，復引新者。

＊街衢殊勝
又彼天宮，四面各有大街，其形殊妙，軌式可觀，清淨端嚴，度量齊整。
＊宮門殊勝
復於四面、有四大門，規模宏壯，色相希奇，觀之無厭，實為殊絕。多有異類妙色藥叉、常所守護。

＊園苑殊勝
復於四面，有四園苑：一名EQ \* jc5 \* "Font:新細明體" \* hps10 \o(\s\up 11(ㄏㄨㄟˋ),繢)車，二名麤澀，三名和雜，四名喜林
。其四園外有四勝地，色相殊妙，形狀可觀，端嚴無比。
＊會處殊勝
其宮東北隅，有天會處，名曰善法，諸天入中，思惟稱量，觀察妙義。
＊石相殊勝
近此園側，有如意石，其色黃白，形質殊妙，其相可觀，嚴麗無比。

※身相攝

又彼天身，自然光曜，闇相若現，乃知晝去，夜分方來；便於天妙五欲遊戲之中，嬾墮
睡眠，異類之鳥，不復和鳴，由此等相，以表晝夜。
※資具相攝

又彼諸天，眾妙五欲，甚可愛樂，唯發喜樂，彼諸天眾，恒為放逸之所持行。
常聞種種歌舞音樂鼓噪之聲，調戲言笑談謔等聲，常見種種可意之色，常嗅種種微妙之香，恒嘗種種美好之味，恒觸種種天諸婇女最勝之觸，恒為是樂，牽引其意，以度其時。

◎簡無苦

又彼諸天，多受如是眾妙欲樂，常無疾病亦無衰老，無飲食等匱乏所作俱生之苦，無如前說：於人趣中有餘匱乏之苦。

� 一＋（第三第四第五）夾註【明】


�《瑜伽論記》：「尋謂尋求，伺謂伺察；或思或慧於境推求麤位名尋，即此二種於境察審細位名伺，非一剎那二法相應，一類麤、細前後異故，今依彼法有無此二建立三地，是謂釋名。」（大正42，p.336a）


�《國譯》註：從煩惱方面分別說明尋伺的部分。〈瑜伽部〉（一）p.77【註7】 


�界（dhAtu）相（lakSaNa）如理作意（yonizo manas-kAra）不如理作意（ayonizo manas-kAra）雜染等起（saMkleza）


�《漢詞》〈6〉p.1576：� eq \o\ac(○,2)�安排；措置；措施。《漢書‧尹翁歸傳》：“會田延年為河東太守，行縣至平陽，悉召故吏五六十人。延年親臨見，令有文者東，有武者西。閱數十人，次到翁歸，獨伏不肯起，對曰：‘ 翁歸文武兼備，唯所施設。’”


�〔種〕－【宋】【元】【明】【宮】【聖】


�《披尋記彙編》〈一〉p. 109：墮世間法，名墮所攝。世間有五，謂有情世間、器世間、欲世間、色世間、無色世間；如〈攝抉擇分〉〈思所成地〉說。今此但說三種世間，名墮攝界。


�《披尋記彙編》〈一〉p. 110：非墮攝界者：此中方便，謂道聖諦。薩迦耶滅，謂滅聖諦。涅槃界性為內所證，若異不異，死後當有或當無等，一切戲論不能說故，是名無戲論無漏界。如是一切，不墮欲、色、無色三種世間，故名非墮攝界。


�《國譯》註：為利益眾生，施予身口意三業化用之善行方便變化身。〈瑜伽部〉（一）p.77【註9】


�《國譯》註：離分別戲論之無漏報身。〈瑜伽部〉（一）p.78【註11】


�《披尋記彙編》〈一〉p. 110：欲有兩種：一、煩惱欲；二、事欲。依此二種建立欲界，；由此為因，起貪恚害尋，造身語意惡不善業；是故欲界名有尋有伺地。色界初靜慮中，由善尋伺對治欲界惡不善法；於常常時於恆恆時有尋有伺心行所緣，躁擾而轉，不得寂靜是故，亦名有尋有伺地。


�《披尋記彙編》〈一〉p. 110：於初靜慮中若至上品善修習已，齊此說名靜慮中間；無尋相應，雖伺俱轉，依此建立無尋唯伺地，非此中說，故應除之。 


�《披尋記彙編》〈一〉p. 110：修習彼定，當生大梵眾同分中，是名靜慮中間若定、若生。 


�本小段釋意請參《披尋記彙編》〈一〉p. 111


�a﹒《瑜伽論記》：「教導作意者，謂在欲界住心無相無尋伺故。」（大正42，p.336c）


b﹒請參《披尋記彙編》〈一〉p. 111


�本小段釋意請參《披尋記彙編》〈一〉p. 111


�《國譯》註：身在欲界，已離色界初禪欲而入無尋無伺地，後出定時尋伺復起。〈瑜伽部〉（一）p.79【註17】


�《國譯》註：生第二禪地等，借起初禪地之尋伺。〈瑜伽部〉（一）p.79【註18】 


�a﹒《披尋記彙編》〈一〉p. 110：此釋尋伺，義通無漏。若依初靜慮以分別所攝如理作意思惟真如，即此初靜慮名無漏界有為定所攝。


b﹒《國譯》註：依有尋有伺初禪起無分別智緣真如之境，亦名有尋有伺地之智；無分別智起，故云無漏界。〈瑜伽部〉（一）p.79【註19】


c﹒《瑜伽論記》：「若無漏界有為定所攝等者，如依初定起無分別智緣真如境，亦名有尋有伺地智；以依尋伺地起此智故，不由尋伺相應分別現行名有尋伺。」（大正42，p.336c）


�如前頁論文：「非墮攝界者：謂方便并薩迦耶滅，及無戲論無漏界。」


�《披尋記彙編》〈一〉p. 112：八大那落迦處、八寒那落迦處、餓鬼處、非天處、四大洲、八中洲、六欲天，是名欲界三十六處。 


�a﹒《俱舍論》卷12：「二十四指橫布為肘，竪積四肘為弓謂尋，竪積五百弓為一俱盧舍，一俱盧舍許是從村至阿練若中間道量，說八俱盧舍為一踰繕那[=由旬]。」(大正29, p.62b8-11)


※依此論計算得：1由旬＝8俱盧舍×500弓×4肘×半碼0.4572m（約1.51尺）=7,315公尺（弗烈特J. Flect）


b﹒《一切經音義》卷1：「踰繕那(上羊朱反繕音善。古云由旬。或云由延。或云瑜闍那。皆梵語訛略也。正云踰繕那。上古聖王軍行一日程也，前後翻譯諸經論中互說不同，文句繁多略而不述，今且案西域記云：踰繕那者，自古聖王軍行程也。舊傳一踰繕那有四十里，印度國俗乃三十里，聖教所載唯十六里。如上經論所說，差別不同，考其異端，各有所據。或取聖王或取凡肘或取古尺，取捨雖懷異見，終是王軍一日行程適中取實，今依西域記三十里為定。玄奘法師親考遠近，撰此行記奉對太宗皇帝所問，其言真實，故以為憑。餘皆不取)」(大正54, p.315c7-11)


�皰＝炮【宋】【元】【明】【宮】＊


�如＋（是）【宋】【元】【明】【宮】


�《大毘婆沙論》卷172：「問人住何處？答：住四大洲。謂贍部洲、毘提訶洲、瞿陀尼洲、拘盧洲。亦住八中洲，何等為八？謂拘盧洲有二眷屬：一、矩拉婆洲；二、憍拉婆洲。毘提訶洲有二眷屬：一、提訶洲；二蘇提訶洲。瞿陀尼洲有二眷屬：一、舍搋洲；二、嗢怛羅漫怛里拏洲。贍部洲有二眷屬：一、遮末羅洲；二、筏羅遮末邏洲。此八洲中人形短小如此方侏儒。」(大正27, p. 867c25-p. 868a3) 


�《俱舍論》卷8「六欲天者：一、四大王眾天。二、三十三天。三、夜摩天。四、覩史多天。五、樂變化天。六、他化自在天。」大正29, p.41a3-5)


�菉＝綠【宋】【元】【明】【宮】＊【聖】


�《國譯》註：即摩訶沒特迦羅（MahA-maudgaLyA-yana）。宗輪論謂所採菽氏即大目犍連尊者。〈瑜伽部〉（一）p.80【註28】


�《瑜伽論記》：「凡論修禪有三：一、唯有漏熏下四定；二、唯無漏八地以上變易生死；三、有漏、無漏。如五淨居業雖凡位而造，由今無漏資有漏定，更助故業令勝上生。」(大正42, p.337b15-19)  


�《國譯》註：軟即下品。〈瑜伽部〉（一）p.81【註32】


�《俱舍論》：「欲界上處有十七，謂三靜慮處各有三，第四靜慮處獨有八，器及有情總名色界。第一靜慮處有三者：一、梵眾天。二、梵輔天。三、大梵天。第二靜慮處有三者：一、少光天。二、無量光天。三、極光淨天。第三靜慮處有三者。一、少淨天。二、無量淨天。三、遍淨天。第四靜慮處有八者：一、無雲天。二、福生天。三、廣果天。四、無煩天。五、無熱天。六、善現天。七、善見天。八、色究竟天。」(大正29, p.41a13-22) 


�《國譯》註：五淨居。唯聖者清淨身居住之特種天，非凡夫共同之世界。〈瑜伽部〉（一）p.82【註43】 


�熏＝重【元】


�《瑜伽師地論略纂》：「由極熏修者唯無漏修，諸有漏第六識已不現行故；即凡夫位所造廣果天處業，將入第八地，生廣果天；無漏極熏，資彼先時後報之業，至第十地滿心，方生於彼。華嚴經云：現報利益，受佛位故；後報利益，摩醯首羅智處生故。廣如唯識第七卷疏，并十地論第十二卷」(大正43, p.25 c4-10)


�a﹒《瑜伽論記》「無色界有四處所者，有四蘊根，四空壽命長短不同故；或無處所者，[無色身故]無別宮宅，上下參差故。」(大正42, p.337 b29-c2)


b﹒《瑜伽師地論略纂》：「無色界有處所者，業果異故。即於入定死處而施設故。無處所者，謂無色身。或現定色故名有處所，無異熟身故名無處所」(大正43, p.25c16-18)


�a﹒《俱舍論》卷11：「贍部洲人身多長三肘半，於中少分有長四肘。東勝身人身長八肘。西牛貨人長十六肘。北俱盧人三十二肘。」(大正29, p.61a19-21)


b﹒《瑜伽師地論略纂》：「此州身量，壽長時大，壽短時小；大小雖殊，然隨自身三肘半量，故量不定。東州決定自身三肘半。西北二州亦隨自身三肘半量，然展轉大。俱舍第十一與此不同，彼云：贍部州人量，三肘半四肘；東西北州人倍倍增如次。彼說此州或三肘半四肘，東州八肘，西州十六肘，北州三十二肘；今說轉大不言倍增，以不定故」(大正43, p.25c20-27)


�《佛本行集經》卷12：「成一指節；累七指節，成於半尺；合兩半尺，成於一尺；二尺一肘，四肘一弓，五弓一杖，其二十杖，名為一息；其八十息，名拘盧奢；八拘盧奢，名一由旬。」(大正03, p.710a9-12)


  ※依此經計算得：1由旬＝8拘盧奢×80息×20杖×5弓×4肘×2尺＝512,000尺=155,136公尺


�《俱舍論疏》卷12：「俱盧舍是人、牛聲不及處所，無聲喧雜處，梵名阿練若。阿是言無，練若名喧雜。若以八尺為尋計之，五百弓量即是四千尺；若以六尺計之，即有三千尺也；若以一肘一尺六寸計，一弓量即有六尺四寸。昔時造論，故應八尺計之。」(大正41, p.620c12-18)


�《瑜伽師地論略纂》：「三十三天增一足者，足謂分也。分一俱盧舍為四分，四分之中一分，復分為四分，增此一分故言一足；下言增一足者，其義亦然。顯知足天半俱盧舍餘一分，樂化天餘二分，他化天身餘三分。或有釋言一足者，即俱盧舍分為四分，一分之中復分為二，足此二中之一分，故言一足。即顯知足天身半俱盧舍餘半分，樂化天身一俱盧舍中三分，他化天身三分餘半減一俱盧舍也。俱舍不同，彼云欲天俱盧舍四分一一增，乃至他化天一俱盧舍半，餘皆同此」(大正43, p.25c28-p.26a1)


�如本卷前論文說：「諸天眾壽量五百歲。」


�熱＝然【宋】【元】【明】【宮】


�《大毘婆沙論》卷135：「何故名劫？劫是何義？答：分別時分故名為劫。謂分別剎那、臘縛、牟呼、栗多時分以成晝夜，分別晝夜時分以成半月、月、時、年，分別半月等時分以成於劫，以劫是分別時分中極故得總名。


聲論者言：『分別位故說名為劫。』所以者何？劫是分別有為行中究竟位，故劫有三種：一、中間劫。二、成壞劫。三、大劫。中間劫復有三種：一、減劫。二、增劫。三、增減劫。減者從人壽無量歲減至十歲；增者從人壽十歲增至八萬歲；增減者從人壽十歲增至八萬歲，復從八萬歲減至十歲。此中一減一增，十八增減有二十中間劫，經二十中劫世間成，二十中劫成已住，此合名成劫。經二十中劫世間壞，二十中劫壞已空，此合名壞劫。總八十中劫合名大劫。」(大正27, p.700c4-19)


�遍淨天為64大劫，無雲天倍增後減3劫，則應是64×2-3=125大劫。


�「若小乘說云：一切三界皆有中夭。唯除欝單越、無想天、最後身菩薩。今此文雖不說最後身菩薩無中夭事，理必應有。故下文云：非自害非他害者，一切那落迦乃至住最後身菩薩。然位大乘最後身菩薩多據化相非實後身，若據實者，初地已上，即無中夭，何須遠說後菩薩無中夭耶？故知下文說彼後身菩薩無中夭者是權非實，故此不論。無想天者，依決擇說有其三種，若下因感必定中夭，若中業感或有中夭或無中夭，若上業感無中夭，有斯進退，故此不論。以北拘盧一切皆修無我所業得果決定無中夭，故此中偏說。」《瑜伽論記》卷2(大正42, p.338a16-28)


�夭＝天【元】，＝殀【聖】


�《漢詞》〈6〉p.41：� eq \o\ac(○,1)�渣；沉澱的雜質。《周禮‧天官‧酒正》“一曰泛齊” 漢 鄭玄 注：“泛者，成而滓浮泛泛然，如今宜成醪矣。”


� 有關「有、無餘滓身」請參《披尋記彙編》〈一〉p. 115


�有關那落迦趣苦，請參《中阿含》64經《王相應品天使經》(大正01, p.503a-506a)、《中阿含》199經《大品癡慧地經》(大正01, p.759a-763a) 


�《漢詞》〈10〉p.563： � eq \o\ac(○,2)�仆倒。晉 法顯《佛國記》：“王來見之，迷悶躄地，諸臣以水灑面，良久乃蘇。”唐 玄奘《大唐西域記‧拘尸那揭羅國》：“捨金剛杵，悶絕躄地。久而又起。”


�《漢詞》〈6〉p.1457：忽然。《莊子‧庚桑楚》“出无本，入无竅”晉 郭象 注：“欻然自生，非有本。欻然自死，非有根。”


�《漢詞》〈6〉p.587：� eq \o\ac(○,1)�綁。《水滸傳》第二三回：“ 武松定睛看時，卻是兩箇人，把虎皮縫做衣裳，緊緊拼在身上。”拼＝栟【宋】【元】【宮】＊


�《漢詞》〈6〉p.1082：亦作“ 剢 ”。� eq \o\ac(○,1)�砍；斫；削。《書‧梓材》：“若作梓材，既勤樸斲，惟其塗丹雘。


�《漢詞》〈6〉p.1057：� eq \o\ac(○,2)�用刀斧等砍或削。《韓非子‧奸劫弒臣》：“ 賈舉射公，中其股，公墜，崔子之徒以戈斫公而死之。”


�《漢詞》〈2〉p.713：� eq \o\ac(○,1)�刻；挖。《尚書大傳》卷二：“ 望釣得玉璜，剜曰：‘ 姬受命，呂佐檢。’” 晉 葛洪《抱樸子‧博喻》：“猶斷根以續枝，割背以裨腹，刻目以廣明，剜耳以開聰也。”


�《漢詞》〈9〉p.195：羺〔ㄋㄡˊ〕〔《廣韻》奴鉤切，平侯，泥。〕胡羊。


�《漢詞》〈9〉p.173：“ 牴”的被通假字。公羊。《詩‧大雅‧生民》：“取羝以軷。”毛傳：“羝羊，牡羊也。”


�《漢詞》〈6〉p.935：“ 檮 ”的被通假字。� eq \o\ac(○,1)�捶擊；舂搗。《漢書‧外戚傳下‧孝成趙皇后》：“﹝昭儀﹞懟，以手自擣，以頭擊壁戶柱。”


�鏊＝熬【宋】【元】【明】【宮】


�《漢詞》〈1〉p.626：� eq \o\ac(○,1)�以鐵簽串物燒烤。北魏  賈思勰《齊民要術‧炙法》：“白魚長二赤，淨治勿破腹……合取後背入著腹中，丳之。”


�《漢詞》〈6〉p.1360：� eq \o\ac(○,1)�肩膀；胳臂。亦泛指身體的上部。膊＝髆【宋】【元】【明】


�裹＝里【宋】


�《漢詞》〈11〉p.1417：� eq \o\ac(○,1)�無足鼎。古時煮肉及魚、臘之器。


�令＝念【元】【明】


�瑣＝鎖【元】【明】


�《漢詞》〈6〉p.98：� eq \o\ac(○,4)�指用網撈取。唐 白居易《寄皇甫七》詩：“鄰女偷新果，家僮漉小魚。”


�《漢詞》〈8〉p.1261：� eq \o\ac(○,2)�動搖；顛動。 


�剪＝揃【宋】【元】【明】【宮】


�《王力》p.1241：� eq \o\ac(○,1)�衣裙或頭巾上的折疊；引申為折疊。按：《說文》無此字。


�府＝腑【宋】【元】【明】【宮】＊


�藏＝臟【宋】【元】【宮】


�應作“烊”，《大正》未校；按：應如《佛說佛名經》：「吞噉鐵丸烊銅灌口，地獄五內消爛罪報懺悔。」(大正14, p.306c1-2) 


�《漢詞》〈7〉p.216：熱灰。漢 服虔《通俗文》：“熱灰謂之煻煨。”《法苑珠林》卷八四：“復有眾生，常在火城中，煻煨齊心。


�消＝銷【明】


�《王力》p.157：� eq \o\ac(○,2)�泥淖。按：古文埿，深泥也。《說文》無“埿”字。


�《瑜伽師地論略纂》卷2：「孃矩吒蟲身長一尺，身白頭黑。」(大正43,p.26b19)


�蔭＝陰【宋】【元】【明】【宮】


�釐＝梨【宮】


�《王力》p.390：抓，捕捉。按：《說文》無此字。摣＝楂【宋】【元】【宮】【聖】


�《王力》p.376：� eq \o\ac(○,1)�拉牽；引身為抽取，《晉書》〈王羲之傳〉：“七八歲時學書，羲之密從後掣其筆不得。”按：《說文》無此字。 


�拉＝柆【宋】


�《瑜伽師地論略纂》卷2：「設拔末梨狀如皂筴樹，形多諸刺。故寒中三種色為別者，苦具輕重如次不同，出聲有異。」 (大正43, p.26b19-22)


�探＝啗【宋】【元】【明】【宮】


�《漢詞》〈8〉p.1021：� eq \o\ac(○,2)�用繩索絆取。《史記‧司馬相如列傳》：“罥騕褭，射封豕。” 


�鉗鉗＝鉆鉆【宮】，＝鈷鈷【聖】


�應作“烊”，《大正》未校；按：應如《佛說佛名經》：「吞噉鐵丸烊銅灌口，地獄五內消爛罪報懺悔。」(大正14, p.306c1-2)


�《大正》原作「塞」。


�火＝災【聖】


�蓬＝髼【宋】【元】【明】【宮】


�《漢詞》〈8〉p.368：� eq \o\ac(○,1)�囊狀腫瘤。多生於頸部，包括甲狀腺腫大等。《山海經‧西山經》：“﹝ 天帝之山 ﹞有草焉，其狀如葵，其臭如蘼蕪，名曰杜衡，可以走馬，食之已癭。”郝懿行 箋疏：“《說文》云：‘癭，頸瘤也。’


�《瑜伽師地論略纂》卷2：「人苦有八。第四逼切追求攝受等苦者，打罵逼切未得，追求得已攝受守護等苦。」(大正43, p.26c2-3)


�《披尋記彙編》〈一〉p. 120：天趣中無解支節苦者：此解支節，如前意地中說：除天、那落迦，所餘生處一切皆有。


� a﹒《增壹阿含經》卷26：「當天子欲命終時，有五未曾有瑞應而現在前，云何為五？一者華萎；二者衣裳垢坋；三者身體污臭；四者不樂本座；五者天女星散；是謂天子當命終時，有此五瑞應。」(大正02, p.693c11-15)


b﹒《佛本行集經》卷5：「爾時護明菩薩大士天壽滿已，自然而有五衰相現，何等為五？一者頭上花萎；二者腋下汗出；三者衣裳垢膩；四者身失威光；五者不樂本座。」(大正03, p.676c21-24)


※補充說明：《佛本行集經》卷7「時護明菩薩一心正念，從兜率下，託淨飯王最大夫人摩耶右脇，安庠而入。」(大正03,p.682,27-28)


c﹒《正法念處經》卷31 (大正17, p.182b11-26)


�《漢詞》〈11〉p.998：凌侮蔑視。《資治通鑒‧梁武帝太清三年》：“﹝仲禮﹞神情傲狠，陵蔑諸將。”


�《漢詞》〈7〉p.538：亦作“悚栗”。恐懼戰慄。漢 應瑒《愍驥賦》：“懼僕夫之嚴策兮，載悚慄而奔馳。” 蔑＝懱【宋】【元】【明】【宮】＊，慄＝慓【宋】【宮】


�又＝及【宋】【元】【明】【宮】


�《一切經音義》卷27：「頗梨(力私反，頗胝迦：此云水精又云水玉或云白珠。大智度論中此寶出山石[宋-木+屈]中；一云過千年冰化為之，此言無據，西方暑熱，土地無冰，多饒此寶，何物化焉？此但石類處處皆有也。)」(大正54, p.484b23-24)


�沒＝歿【明】


�蘇＝酥【元】【明】＊


�《瑜伽論記》卷2：「蘇陀味者，天中有樹，出四食味，名云蘇陀，所謂青黃赤白色。」(大正42, p.338b18-19) 


�《瑜伽師地論略纂》卷2：「又諸非天天趣攝者，諸教不同，如法花第一疏會釋；今依大乘，此文自會，唯是天趣；佛地論與此文同」(大正T43, p.26c11-13)


�《披尋記彙編》〈一〉p. 121：麤重差別，略有二十。（如顯揚論19卷第3頁說）今說色、無色界有情，隨應當知彼麤重苦，謂煩惱麤重、障礙麤重、死及住麤重，由此說彼有麤重苦。


�〔礙〕－【宋】【元】【明】【宮】


�《披尋記彙編》〈一〉p. 121：通說三界二十種麤重差別，是名一切麤重。通說五趣諸受用苦，是名諸苦。無漏界中永斷此故，說唯有樂。當之此樂名為常樂，無漏界攝，離貪瞋痴，方得證故，如下自說。


�《瑜伽師地論略纂》卷2：「四種地獄者，謂八熱、八寒、近邊、獨一。」(大正43, p.26c19-20)


�如本文13頁：又餓鬼趣略有三種：一者、由外障礙飲食；二者、由內障礙飲食；三者、飲食無有障礙。


�參見《中阿含》60經《王相應品四洲經》(大正01, p.494b9)


�某＝其【宋】【元】【明】【宮】


�《瑜伽論記》卷2：「輪王化息，還死歸天；餘王王雖皆輪應，銀、銅、鐵別，亦無餘寶。」(大正42, p.338c6-7)


�《漢詞》〈8〉p.445：窗戶。漢 枚乘《雜詩》之五：“盈盈樓上女，皎皎當窗牖。”


�《漢詞》〈9〉p.214：水稻的一種。分櫱力弱，稈硬不易倒伏，較耐肥，米質黏性較秈稻強，脹性小。《史記‧滑稽列傳》：“薦以木蘭，祭以粳稻。”


�《瑜伽師地論略纂》卷2：「北州中竟無繫屬，決定勝進者。由習無我故無繫屬，於衣食等不起我所，由此當來決定勝進，彼洲定有生天後報業，無我觀前修十善業，故此言決定當得勝進。有處說彼有後報業定墮鬼中，未審誠說。」(大正43, p.27a18-22)


�《瑜伽師地論略纂》卷2：「天者四園：一、繢車，綺飾車處；二、麁澁，戰器戰場；三、和雜，受欲樂處；四、喜林，遊肆之處。其四勝地四園，各一或四色地，其善法堂，圓成樹喜林園等。所起因緣，如《宗輪疏》中敘帝釋之因起也。」(大正43, p.27a23-27)


�墮＝惰【宋】【元】【明】【宮】

